
Uuum TERIMA 31 PELAJAR MOBILITI INBOUND SECARA VIRTUAL BAGI SESI A201

UUM ONLINE: Buat kali pertama, Universiti Utara Malaysia (UUM) menerusi Pusat Hal Ehwal dan
Kerjasama Antarabangsa (CIAC) telah menerima 31 pelajar mobiliti inbound secara virtual, baru-

baru ini.

Pelajar terlibat adalah dari universiti di sekitar Indonesia seperti Universitas Muhammadiyah
Yogyakarta, Universitas Airlangga, Universitas Bakrie, Universitas Gadjah MADA, Universitas

Syiah Kuala dan President University.



Pengarah CIAC, Prof. Madya Dr. Badariah Hj. Din berkata, UUM sangat berbesar hati menerima
pelajar mobiliti inbound tersebut dan ini merupakan kali pertama program mobiliti diadakan secara
virtual tanpa kehadiran pelajar secara fizikal ke dalam kampus.

“Semoga kita juga dapat menghantar pelajar mobiliti outbound secara virtual pada masa hadapan
sekiranya pandemik Covid-19 masih belum berakhir,” katanya.

Kesemua pelajar telah mengikuti hari suai kenal dan orientasi, selain sesi pendaftaran pelajar
mobiliti yang dijalankan CIAC.

Taklimat mobiliti disampaikan oleh Pengurus Mobiliti, Dr. Jennie Soo Hooi Sin. Manakala taklimat
berkaitan HEA disampaikan oleh Ketua Penolong Pendaftar, Farhana Abdul Wahab dan taklimat
tentang UUMIT oleh Pegawai Teknologi Maklumat Kanan, Nor Asiah Abdul Rahman.

